
A autora

María Canosa

María Canosa é unha das autoras máis 
recoñecidas da literatura infantil e xuve-
nil galega. Moi nova comezou a escribir 
e recibir premios e distincións literarias. 
Desde entón non deixa de soñar histo-
rias, o que deu como froito os máis de 
cincuenta títulos que ten nas librerías.

Entre eles, podemos destacar vo-
lumes de poesía e narrativa, como é o 
caso de Rubicundo, Vagalume de versos, 
A cazadora de estrelas, O neno Inverno e 
Muriel, co que obtivo o Premio Merlín 
2017.

Tamén ten obras pensadas para o 
público adulto, como é o caso de O lado 
do que dormes ou Non é París.

Desde hai uns anos podes vela na 
TVG, pois guionizou e presentou dis-
tintos programas de corte cultural. 

Coa obra H2… OH!!! gaña o Premio 
Follas Novas na categoría de Mellor Li-
bro de Divulgación do ano 2021.

© Brais Lorenzo

Zaida Novoa
a ilustradora
Moitos dos seus proxectos centráronse en 

diferentes temáticas relacionadas co pú-

blico infantil e xuvenil, a cultura e a súa 

representación desde diferentes ámbitos 

como o comic, a animación e a ilustración, 

interesándose nos diversos estilos e formas 

que hai de debuxo. Centrada nas diferentes 

formas do debuxo, participei en diversas ex-

posicións e publicacións colectivas. 

Graduada en Belas Artes pola Universi-

dade de Vigo (2014), comeza o Master de 

Debuxo: creación, produción e difusión da 

Universidade de Granada en 2014.En 2016 

entra a formar parte do Programa de Doc-

torado en Historia e Artes da Universidade 

de Granada, dentro da liña de Investiga-

ción Creación Artística, Audiovisual e Re-

flexión Crítica. Así mesmo, en 2015 leva a 

cabo un Curso Profesional de comic e ilus-

tración de tres anos en O Garaxe Herméti-

co, Escola Profesional de Banda Deseñada 

e Ilustración en Pontevedra.

Participou no voluntariado de Aldeas In-

fantís Galicia con Proxectos de Educación 

Artística como medio Transformador en 

Centros de Atención de Día con nenos de 

entre 8-17 anos.

Actualmente é profesora 

en O Garaxe Hermético, es- 

cola profesional de Banda 

Deseñada e Ilustración en 

Pontevedra.

Argumento e temas

A historia que presenta esta novela relata o día a 
día dunha familia que cumpriría os estándares máis 
insípidos da sociedade: nai, pai, filla e fillo. Pero este 
grupo tan normal e anódino resulta ser diferente, 
cunha estrutura en continuo equilibrio que ameaza 
con saltar polos aires ao longo do percorrido vital que 
se presenta no texto. 

O motivo da maior parte da inestabilidade provócao 
o pequeno da familia, afectado pola síndrome de 
Asperger. A doenza non só condiciona a súa vida, 
tamén o fai co resto dos membros da familia, que se 
verán obrigados a adaptar as súas necesidades ás de 
Miguel. 

Este é un percorrido cheo de atrancos, os que impón 
a propia doenza, pero tamén os que crea a sociedade, 
tan ríxida ás veces, incapaz de detectar e respectar a 
diversidade. 

Contexto 
e xénero 
literario

O desenvolvemento 
da historia ten 
lugar nun contexto 
realista, encadrado 
nun tempo actual. 
Os ambientes, 
accións e escenarios 
resultan habituais 
para o público lector 
ao que vai dirixido o 
texto. 

Os personaxes 
da novela son 
anónimos, tan 
normais que 
poderiamos ser 
incluso ti ou eu. 

TRASTORNOS DO 
DESENVOLVEMENTO 

CEREBRAL

A FAMILIA

DIVERSIDADE 

SOLIDARIEDADE RESPECTO

4



Guía didáctica

Sabes que existen doenzas que son trastornos 
do desenvolvemento cerebral?

Coñeces algunha persoa que sufra un trastorno 
neurolóxico?

Sabes por que a síndrome de Asperger leva ese 
nome? Investiga arredor disto.

Actividades  
previas á lectura

3º

2º

1º



O TÍTULO

•	 O título dun libro debe ser 
suxestivo a atractivo para o 
lector. 

•	 Que che parece o título que s 
elixiu? Cres que é idóneo para 
introducir un tema como o 
Asperger? Tras ler o libro, como o 
titularías?

•	 Por que cres que a autora elixiu 
este título? Que importancia ten 
o volcán? Cres que representa 
ben o que acontece na novela? 

•	 Tes ti un volcán dentro? Xustifica 
a resposta. 

OS TEMAS

•	 Son o celme da novela, o que o 
autor quere transmitir a través da 
trama e dos personaxes.

•	 Que temas trata este libro? 
Poderías atopar fragmentos da 
obra en que se identifique o seu 
tratamento de maneira expresa?

•	 Poderías comentar outros libros 
que versen sobre o mesmo ou 
similar? 

Guía didáctica

•	 Ademais dos temas indicados 
nas etiquetas iniciais, engadirías 
algún máis? 

•	 Hai algún asunto que creas que se 
puido introducir nesta novela que 
botes en falta?

OS PERSONAXES

•	 Son as persoas que protagonizan 
a novela e arredor das que se 
constrúe a trama. Preséntanse a 
través das súas accións, o que din, 
o que pensan, e tamén polo que 
conta deles o narrador ou outros 
personaxes.

•	 Que personaxes aparecen nesta 
novela? Cales considerarías 
principais e cales secundarios? 
Xustifica a túa resposta. 

•	 Poderías localizar algún 
fragmento do texto no que creas 
que se defina claramente como 
son os personaxes principais da 
novela? 

•	 Que opinas de cada un dos 
personaxes da novela? Con cal te 
identificas máis? Cal cres que ten 
unha actitude máis xustificada? A 
cal comprendes mellor? Admiras 
algún deles? 

Actividades 
posteriores  
á lectura

O NARRADOR 

•	 O punto de vista á hora 
de contar unha historia 
é decisivo para que esta 
funcione e sexa amena para o 
lector.

•	 Quen é o narrador desta 
novela? Que tipo de narrador 
é?

•	 Gustaríache que o narrador da 
novela fose un dos personaxes 
que viven a historia?

•	 Nese caso, quen che gustaría 
que fose quen che contase a 
historia? Que punto de vista 
agardarías del? Cres que 
cambiaría a túa actitude cara 
á historia? En que sentido?

O TRATAMENTO DO ESPAZO  

E DO TEMPO

•	 O espazo é o lugar, o 
escenario onde se desenvolve 
a trama da novela.

•	 A novela ambiéntase en 
dous espazos fundamentais. 
Indícaos e sinala as súas

•	 diferenzas.

•	 Pensas que estas diferenzas 
son relevantes na evolución 
dalgún dos personaxes?

•	 O tempo é a época en que 
transcorre a historia.

•	 Podes indicar o momento 
xeral no que transcorre a 
trama da novela?

•	 Poderías identificar distintos 
treitos temporais que 
marquen a estrutura da 
acción? Xustifica a resposta.

A DIVERSIDADE 

OBXECTIVO

•	 Coñecer distintos trastornos 
de carácter neurolóxico que 
poden afectar a parte da 
sociedade, así como os efectos 
que producen na vida cotiá de 
quen os padece. 

•	 Entender que este tipo de 
doenzas poden limitar a 
vida das persoas que as 
sofren, mais non excluílas da 
sociedade e dunha vida digna, 
pracenteira e plena. 

ACTIVIDADES  

Investigar sobre as distintas 
doenzas relativas ao 
desenvolvemento do cerebro. En 
concreto, no eido do espectro do 
trastorno autista. 

Enumerar as posibles 
manifestacións que pode ter a 
síndrome de Asperger na conduta 
das persoas que a sofren. 

1º

2º

4º

3º

5º

Valorar os posibles efectos 
sociais que pode provocar 
sufrir unha doenza destas 
características. 

Indagar sobre as medidas de 
atención á diversidade que a lei 
educativa propón para levar a 
cabo na aula. 

Crear un debate na aula sobre as 
barreiras sociais coas que baten 
as persoas afectadas de distintas 
síndromes, a importancia da 
educación no coñecemento 
da diversidade, o respecto á 
mesma, etc. Reflexionar sobre o 
comportamento de doentes, en 
particular, e da sociedade en xeral. 



	• Superbrother, película dirixida 
por Birger Larsen en 2009. 

Recursos Complementarios

	• Temple Grandin, película 
biográfica de 2010 dirixida por 
Mick Jackson.

	• El faro de las orcas, película 
de 2016 dirixida por Gerardo 
Olivares.

